
VI. ANUNCIOS
A) ADMINISTRACION AUTONOMICA
AXENCIA GALEGA DE INFRAESTRUTURAS

RESOLUCION do 7 de febreiro de 2022, da Area de Deserio de Infraestruturas,
pola que se fai publica a aprobacion do expediente de informacion publica e
definitivamente o proxecto de construciéon de acondicionamento da LU-710,
puntos quilométricos (p.q.) 0+000-4+500, de clave LU/17/103.10.

O director da Axencia Galega de Infraestruturas, por delegacion da conselleira de In-
fraestruturas e Mobilidade (Orde do 7 de setembro de 2017, Diario Oficial de Galicia do 20
de setembro), vistos os informes das administracions afectadas no tramite de informacion
publica, ditou o 4 de febreiro de 2022 a seguinte resolucion:

«Resolucioén pola que se aproba o expediente de informacion publica e definitivamente
o proxecto de construcion de acondicionamento da LU-710, puntos quilométricos (p.q.)
0+000-4+500, de clave LU/17/103.10.

Antecedentes de feito:

Primeiro. A actuacioén ten por obxecto a mellora da seguridade viaria na estrada LU-710,
desde a interseccion coa N-VI (p.g. 0+000) ata o enlace coa A-6, unha vez cruzado o rio
Neira (aprox. p.q. 4+350) no termo municipal de Baralla (Lugo), completando o acondicio-
namento do trazado na lonxitude total da citada estrada. As actuaciéns principais son as
seguintes: ampliacion a unha calzada de dous carris de 3,0 m con beiravias de 0,50 m,
mellora de curvas e disposicion de sobreanchos, mellora da interseccion coa N-VI, rehabi-
litacién do firme e implantacion de paradas de bus.

Segundo. No Diario Oficial de Galicia num. 94, do 21 de maio de 2021, publicouse
o Anuncio do 3 de maio de 2021 polo que se somete ao tramite de informacién publica
o proxecto de construcion de acondicionamento da LU-710, puntos quilométricos (p.q.)
0+000-4+500, de clave LU/17/103.10, asi como a relacion individual de bens, dereitos e
propietarios afectados polo citado proxecto, para os efectos do previsto no artigo 56.1 do
Regulamento da lei de expropiacion forzosa, aprobado polo Decreto do 26 de abril de 1957.

Terceiro. As administraciéns afectadas emitiron os correspondentes informes e no tra-
mite de informacién publica as persoas interesadas formularon alegacions. A todas elas

déuselles resposta motivada, segundo figura no informe que consta no expediente, que foi
notificado as administracidns as cales se lles deu tramite de informe e aos particulares que
presentaron alegacions.

Fundamentos de dereito:

Primeiro. A conselleira de Infraestruturas e Mobilidade é competente para resolver os
expedientes de informacién publica en materia de estradas e informes das administraciéns
afectadas, de acordo co Decreto 26/2019, do 7 de marzo, polo que se establece a estru-
tura organica da Conselleria de Infraestruturas e Mobilidade. Esta competencia atopase
delegada na persoa titular da direccién da Axencia Galega de Infraestruturas, segundo
o artigo 8.1.b) da Orde do 7 de setembro de 2017 sobre delegaciéon de competencias no
secretario xeral técnico e noutros 6rganos e entidades publicas adscritos a esta conselleria
(DOG num. 179, do 20 de setembro).

Segundo. O artigo 21.4 da Lei 8/2013, do 28 de xufio, de estradas de Galicia, estable-
ce que transcorridos os prazos dos tramites de informacion publica e informe das adminis-
tracions afectadas e recibidas as alegacions e informes presentados, darase resposta mo-
tivada as alegaciéns formuladas. O informe resultante ponerase a disposicion das persoas
interesadas e notificaraselles as administracions as cales se lles dese tramite de informe
€ aos particulares que presentasen alegaciéns. Finalmente, resolverase tamén sobre a
aprobacién do expediente de informacion publica.

Logo de revisados os informes emitidos e as alegaciéons formuladas, procede introducir
as seguintes modificacions relativas ao trazado sometido a informacion publica:

* Incliese no proxecto o acceso solicitado desde a estrada LU-710 a parcela con refe-
rencia catastral 27036A 05800844, para o cal é preciso proceder a ocupacion da parcela
con referencia catastral 27036A 05800845 (n° 27-36-082 do plano de expropiaciéns), polo
que se incluira a dita afeccion no proxecto construtivo.

Desestimanse as demais alegacions e modificacions propostas, de acordo coas xustifi-
cacions e fundamentos que constan no expediente de informacién publica.

O artigo 22.2 da citada Lei 8/2013, do 28 de xufo, establece que no caso de estudos

ou proxectos sometidos aos tramites de informacion publica e informe das administracions
afectadas, unha vez emitido o informe sobre as alegacions presentadas, o érgano compe-

tente da administracion promotora da actuacién debe adoptar a correspondente resolucién,
que pode ser de aprobacién definitiva de todo o ambito do estudo ou proxecto ou ben s6
dunha parte deste.

No seu punto 5, 0 mesmo artigo indica que a aprobacién definitiva dos anteproxectos,
proxectos de trazado ou proxectos de construcion implicara a declaracién de utilidade pu-
blica, a necesidade de ocupacion dos bens e de adquisicion dos dereitos necesarios para
a execucion das obras, dos depdsitos dos materiais sobrantes, dos préstamos necesarios
para executalas e para a reposicion de servizos afectados, asi como para a traza de planta
do proxecto e as modificacions desta que, de ser o caso, se puideren aprobar posterior-
mente, e a urxencia da ocupacioén, todo iso para os efectos de expropiacion, ocupacion
temporal ou imposicién ou modificacion de servidumes.

No punto 6 do mesmo artigo 22 indicase que logo de aprobados definitivamente os an-
teproxectos, proxectos de trazado ou proxectos de construcién, as limitacions a propiedade
e a titularidade doutros dereitos establecidos nesta lei seran efectivas respecto dos terreos
que afecte a actuacion correspondente.

Terceiro. De acordo co que establece o artigo 23 da citada Lei 8/2013, do 28 de xufio,
os estudos e proxectos sometidos aos tramites de informacion publica en materia de estra-
das e informe das administraciéns afectadas, unha vez aprobados definitivamente, tefien
a consideracion de proxectos sectoriais de incidencia supramunicipal, segundo o disposto
na lexislacion autonémica de ordenacién do territorio, e as determinacions que neles se
contefien teran forza vinculante para as administracions publicas e para os particulares e
prevaleceran sobre as determinacions do planeamento urbanistico vixente, sen prexuizo
de que as entidades locais en que se asenten as infraestruturas obxecto do proxecto debe-
ran adaptar o seu planeamento urbanistico ao contido no proxecto.

Polo exposto, o Concello de Baralla debera adaptar o seu planeamento urbanistico na
sua primeira modificaciéon ou revisién ao contido no proxecto.

Cuarto. Que simultaneamente ao tramite sinalado no paragrafo anterior, e para os
efectos previstos no artigo 56.1 do Regulamento de expropiacion forzosa, someteuse a
informacion publica a relacion individual de bens, dereitos e propietarios afectados pola
realizacion da obra correspondente.

De acordo con todo o exposto, e tras os informes, alegacions e certificados presentados,
RESOLVO:

Primeiro. Aprobar o expediente de informacion publica do proxecto de construcién
de acondicionamento da LU-710, puntos quilométricos (p.q.) 0+000-4+500, de clave
LU/17/103.10, coas modificacions relativas ao trazado sometido a informacion publica que
se indican no fundamento de dereito segundo.

Segundo. Aprobar o proxecto de construcion de acondicionamento da LU-710, puntos
quilométricos (p.q.) 0+000-4+500, de clave LU/17/103.10, nos termos indicados no punto
anterior.

Terceiro. Consonte establece o artigo 23 da Lei 8/2013, do 28 de xuio, de estradas de
Galicia, o Concello de Baralla debera adaptar o seu planeamento urbanistico ao contido no
proxecto, na sua primeira modificacion ou revision.

Contra esta resolucion, que pon fin a via administrativa, poderase interpofier recurso
contencioso-administrativo ante a Sala do Contencioso-Administrativo do Tribunal Supe-
rior de Xustiza de Galicia, no prazo de dous meses, a contar desde o dia seguinte ao da
publicacion desta resolucion no Diario Oficial de Galicia, de conformidade co establecido
nos artigos 10, 14 e 46.1 da Lei 29/1998, do 13 de xullo, reguladora da xurisdicion con-
tencioso-administrativa».

O que se fai publico para xeral cofnecemento.

Santiago de Compostela, 7 de febreiro de 2022

Carlos Lefler Gullon
Xefe da Area de Desefio de Infraestruturas

